
O mamalakisaw to kita

O Taywan hananay 1, o kalomahadan no mita a kaitiraan. “ O >Amis
kako. ” sa ko sowal ako no hatini, kaikor to 1, nga’ay ho “ O misa’ Amisay
kako. ” han ko sowal haw?

Itiya ho, o mitiliday ko akong ako to no Dipong, mafana’ay
misanoDipong a caciyaw. O ’Amis ko tireng ni akong ako, kaorira
mahapinangay ko pinangan no Dipong i tireng nira, ano o sowal to, o ’orip
to, mahecad to no Dipong. Ano palalimlimen to amaan ci akong 1, saroma
sanay ko pinangan nira. Ya ka’ayaw 1, mahemekay kako to kaidahi ni akong
ako, malalokay kako pahiyo to kapot to kafana’ ni akong ako to caciyaw no
Dipong; ’araw han 1, 0 marara:way ko hatiniay a harateng ato waywayan.

Marayray, masalamit ko serangawan ita itini tona Taywan nano
litengan, kaorira o mamalasawad to ko caciyaw no mita o ’Amis no hatini.
Nano hacowaan malalang kita misano’ Amis a caciyaw, mapatangic kita
minanam to sowal, likisi ato serangawan no tao. Pinapina to ko kafafalic no
citay, oyanan to a mapaci”ci kita a milayap to sowal ato serangawan no tao.
Layap sa ko akong ako tona no taoay, o nisarikecan ato nipakafana’an no
mira, kaorira, tooren ita a milayap haw? Itini tona citay no mita i, samaanen
ita misi’ayaw kona rayray no caciyaw ato serangwan no mita?

“ Cima kita? ” han milicay ko roma a finacadan 1, calowayay ko mira a

mipacako tona licay, kaorira marawraway ko Yincomin a mipacako tona

licay, “ O cima kiso? ”” no hatini. O ’icel no nipipakafana’ ko sakahatini no
mita a marawraw, nipakafana’an nira ko harateng no mita, nitoro’an nira ko
halalan no niharatengan no mita. Nano kaemangan a pakafana’en kako to no
tao a serangawan tahanini; kaemang ho mafana’ay ho kako a caciyaw to
sowal no ’Amis, mitilid 1 kowosiyaw, kocong, ato kawcong, awaay ko
pakafana’ay to rayray no sowal ato serangawan no Yincomin 1 kongkoan,
mansa fokil sato kako, tawal han to ako ko sowal no ’Amis.

O ’Amis kako san kako, mafokil kako a caciyaw to sowal no ’Amis,

o ’Amis ho kako saw? Ano awa to ko sowal no mita o ’Amis 1, nga’ay ho
“O ’Amis kako.” han ko sowal haw? O Yincomin kita sa kita 1, o no
Kowaping ko caciyaw ita, caka tatodotodong. “ Cima kita! amaanay ko
lalengawan ita! > sasi’ayawen ita koninian a demak.

Ano hacowa to, misiwkay kako to ’orip ako 1 ka’ayaw no ’alomanay 1,
sata’angayen ako ko ngiha’ a pakafana’ to alomanay to “O ’Amis ko tireng
ako.” Nanay nga’ay haca 1 google a mikilim to tilid no ’Amis. Ona
dademaken a maemin 1, o sasa’icelen ita a milaheci. Idangaw! o ’Amis kita
sa kamo 1, icowaay kamo tala’ayaw? Katala’ayaw to! Marikec kita a

misa’icel!

